ТОВЧ ТАНИЛЦУУЛГА
Эмнэлгийн тусламж, үйлчилгээний
 тухай хуулийн шинэчилсэн найруулгын
 төслийн талаар
Эмнэлгийн тусламж, үйлчилгээний тухай хуулийн шинэчилсэн найруулгын төслийг өөрийн орны өвөрмөц нөхцөл байдлыг харгалзан, Монгол Улсын Үндсэн хууль, “Алсын хараа-2050” урт хугацааны хөгжлийн бодлого, Засгийн газрын үйл ажиллагааны хөтөлбөр, эрүүл мэндийн салбарын шинэчлэлийн зорилт, Дэлхийн эрүүл мэндийн байгууллагын “хүн-төвтэй, нэгдмэл, тасралтгүй тусламж, үйлчилгээ”-ний бодлогын чиг хандлагад нийцүүлэн боловсрууллаа.
Эрүүл мэндийн салбарт хүн амын насжилт нэмэгдэх, архаг өвчний тархалт өсөх, тусламж, үйлчилгээний чанар, аюулгүй байдал, хүртээмж, санхүүжилтийн тогтолцоонд тулгамдсан асуудал үүсэх, мэдээллийн системийн уялдаа сул, удирдлага, зохион байгуулалт, хариуцлагын тогтолцоо хангалтгүй зэрэг бодит хэрэгцээ, шаардлага бий болсон нь хуулийг шинэчлэх үндэслэл болсон.
[bookmark: _GoBack]Хуулийн төслөөр эмнэлгийн тусламж, үйлчилгээний тогтолцоог хүн-төвтэй, шатлал хоорондын уялдаа холбоо сайтай, тусламж, үйлчлгээний тасралтгүй байдлыг хангаж, чанартай, зохистой, аюулгүй байдлын стандартад нийцсэн хэлбэрээр шинэчлэх суурь өөрчлөлтийг тусгасан. Түүнчлэн анхан шатлалын тусламж, үйлчилгээний чиг үүргийг бодлогын түвшинд бэхжүүлж, хоёрдогч болон гуравдагч шатлалын тусламж, үйлчилгээний чиг үүрэг, зохицуулалт, харилцан хамаарлыг хуульчлан тодорхой болгох, эмнэлгийн байгууллагын засаглал, удирдлага, ил тод байдал, хариуцлагын тогтолцоог сайжруулах, санхүүжилтийн олон хэлбэрийг хослуулсан, үр дүнд суурилсан, гүйцэтгэлд тулгуурласан санхүүжилтийн тогтолцоонд үе шаттай шилжих эрх зүйн орчныг бүрдүүлэхээр тусгасан. Мөн эрүүл мэндийн мэдээллийн нэгдсэн систем, өвчний цахим түүхийг нэвтрүүлж, өгөгдөлд суурилсан бодлого, шийдвэр гаргалтыг төлөвшүүлэх, төр, хувийн хэвшлийн оролцоог зохистой уялдуулах, эмчлүүлэгчийн эрх, оролцоог баталгаажуулах, эрүүл мэндийн ажилтны мэргэжлийн хараат бус байдал, хариуцлагын тогтолцоог тодорхой болгох зэрэг салбарын институцийн суурь зохицуулалтыг иж бүрнээр тусгасан болно.
Түүнчлэн олон улсын сайн туршлагад нийцүүлэн тусламж, үйлчилгээний чанар, аюулгүй байдлын үндэсний тогтолцоог бүрдүүлэх, эмнэлгийн тусламж, үйлчилгээний хөндлөнгийн үнэлгээ, магадлан итгэмжлэл, гүйцэтгэлийн шалгуур үзүүлэлтийг нэвтрүүлэх, санхүүжилтийн ил тод байдлыг хангах, тусламж, үйлчилгээний тасралтгүй байдлыг баталгаажуулах, орон нутгийн хүн амд ойр, хүртээмжтэй, тэгш үйлчилгээг бий болгох эрүүл мэндийн даатгалд суурилсан худалдан авагч-үйлчилгээ үзүүлэгчийн харилцааг боловсронгуй болгох зохицуулалтыг тусгав.
Хуулийн төсөл нь эмнэлгийн тусламж, үйлчилгээний хүртээмжийг сайжруулах зорилгоор орон нутгийн төвлөрлийг бууруулах эмнэлгийн байгууллагын  газар зүйн болон үйлчилгээний хүртээмжийг нэмэгдүүлэх, хүний нөөцийн зохистой хуваарилалт, зохицуулалтыг боловсронгуй болгох, шаардлагатай тоног төхөөрөмжийн хангалтыг сайжруулах арга хэмжээг тусгасан. Түүнчлэн иргэдэд үзүүлэх тусламж, үйлчилгээний чанар, аюулгүй байдлыг баталгаажуулах хүрээнд үйлчлүүлэгч өөрийн эрүүл мэндийн мэдээлэлд цахимаар нэвтрэх, мэдээлэл авах эрхийг хангах, эмнэлгийн тусламж, үйлчилгээ үзүүлэгчийн үйл ажиллагаанд хэрэглэгчийн өгсөн үнэлгээг гүйцэтгэлийн үнэлгээтэй уялдуулан тооцох зохицуулалтыг тусгасан нь тусламж, үйлчилгээний чанарыг тасралтгүй сайжруулах, хариуцлага, ил тод байдлыг бэхжүүлэх ач холбогдолтой. 
Хуулийн төслийг боловсруулахдаа Дэлхийн эрүүл мэндийн байгууллага, Эстони, БНСУ, Тайланд, Финлянд, Казакстан зэрэг улсын эмнэлгийн тусламж, үйлчилгээний хууль, бодлогын баримт бичиг, сайн туршлагыг судалж, өөрийн орны нөхцөлд нийцүүлэн тусгасан болно.
Хуулийн төсөл батлагдснаар эмнэлгийн тусламж, үйлчилгээний чанар, аюулгүй байдал, хүртээмж сайжирч, нөөцийн үр ашиг нэмэгдэн, иргэдэд үзүүлэх тусламж, үйлчилгээ хүн-төвтэй, нэгдмэл, тасралтгүй болох, эрүүл мэндийн тогтолцооны засаглал, хариуцлага, ил тод байдал бэхжих, анхан, хоёрдогч болон гуравдагч шатлалын үүрэг тодорхой болж шатлал хоорондын уялдаа сайжирч, эрүүл мэндийн мэдээллийн нэгдсэн систем, өвчний цахим түүх, өгөгдөлд суурилсан шийдвэр гаргалт нэвтэрч, төр, хувийн хэвшлийн оролцоо зохистой уялдан, үйлчилгээний хүртээмж, чанар, аюулгүй байдал сайжирснаар  бүх нийтийн эрүүл мэндийн хамралтыг хангах эрх зүйн орчин бүрдэнэ гэж үзлээ. 

